
MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tas-16 ta' Novembru, 2004

Citazzjoni Numru. 1393/1993/1

Teresa Monreal, mart Joseph, fisimha proprju, u I-
istess Joseph Monreal fismu proprju u bhala kap tal-
komunjoni ta’ I-akkwisti u amministratur tal-beni
parafernali ta’ martu

Versus

Piju Grech; u b’dikriet tas-7ta’ Marzu 1994 gew
kjamati in kawza d-Direttur Generali tax-Xoghlijiet
Pubblici u I-Ministru ta’ I-Ambjent
Din il-kawza hija dwar in¢ident tat-triq li sehh fis-17 ta’

Dicembru 1991 Ii fih korrew I-atturi u tilef hajtu tifel.

|¢-Citazzjoni tghid illi dakinhar, ghal xi s-7.30 p.m., waqt illi
|-attur kien qieghed isuq vettura tal-marka Morris 1000
bin-numru R-1374, fi Trig Notabile, I-Imriehel, u kellu
mieghu bhala passiggieri lil martu Teresa, l-attrici, u lil
ibnu Sorin-Valentin, maghruf bhala Joe-Ray, ta’ sentejn u
erba’ xhur, habat ma’ vettura tal-marka Cortina, bin-numru
S-5799 misjuga mill-konvenut. Bil-gawwa tal-habta,

Pagna 1 minn 8
Qrati tal-Gustizzja



Kopja Informali ta' Sentenza

Sorin-Valentin tilef hajtu u l-atturi ndarbu sew, u ghadhom
sallum ibatu minn debilitd permanenti.

Billi geghdin ighidu illi |-konvenut wahdu jahti ghall-
in¢ident u ghalhekk ghandu jwiegeb ghad-danni, izda
ghalxejn sejhu lilu u lill-assikuraturi tieghu biex jaghmlu
tajjeb, I-atturi fethu din il-kawza u geghdin jitolbu illi [-qorti:
1. tghid illi I-konvenut wahdu jahti ghall-in¢ident u
ghalhekk ghandu jwiegeb ghad-danni;

2. tillikwida d-danni; u

3.  tikkundanna lill-konvenut ihallas id-danni hekk
likwidati, flimkien ma’ I-imghax u l-ispejjez, fosthom dawk
ta’ zewgq ittri ufficjali ipprezentati flimkien mac-citazzjoni
ghan-notifika ta’ I-assikuraturi tal-konvenut.

lI-konvenut ressaq I-e¢cezzjoni illi ma jahtix ghall-in¢ident,
li sehh bi htija ta’ terzi, minhabba f'hofra li thalliet miftuha
u mhux imdawla mill-haddiema tax-xoghlijiet pubblici;
ghalhekk jinhtieg li jissejhu fil-kawza d-Direttur Generali
tax-Xoghlijiet Pubbli¢i u [|-Ministru ta’ I-Infrastruttura,
Xoghlijiet Pubblici, u I-Ambjent.

B'dikriet tas-7 ta’ Marzu 1994 il-qorti lagghet it-talba tal-
konvenut ghas-sejha fil-kawza, u I-imsejha fil-kawza
ressqu dawn |-e¢cezzjonijiet:

1. il-Ministru ghall-Ambjent ma ghandux it-tmexxija ta’
kuljum tad-dipartiment, u ghalhekk ghandu jinheles mill-
harsien tal-gudizzju; u

2. huma ma jahtu xejn ghall-in¢ident.

Wara illi, b’'dikriet tat-18 ta’ Gunju 1999, inghata s-setgha
li jkompli jressaq eccezzjonijiet, il-konvenut ressaq |-
eccezzjoni illi l-atturi ma humiex rapprezentanti ta’ Sorin-
Valentin ghax ma kinux ghadhom adottawh; ghalhekk ma
jistghux jitolbu I-hlas ta’ danni minhabba I-mewt tieghu, u
I-konvenut ghandu jinheles mill-harsien tal-gudizzju.
B'dikriet tat-22 t'April 1994, il-qorti hatret perit legali, u dan
halef ir-rapport tieghu fis-6 ta’ Dicembru 1999. B’nota ta’
dakinhar il-konvenut Piju Grech talab li jinhatru periti
addizzjonali, u |-qorti hatret dawn il-periti fis-17 ta’ Marzu
2000; il-periti addizzjonali ipprezentaw ir-rapport taghhom
fl-4 t'Ottubru 2001.

L-incident sehn fi Triqg Notabile, I-Imriehel, it-triq li twassal
mill-Belt Valletta sar-Rabat. Kienet niezla xita rxiex u I-hin
kien xi s-7.30 p.m. ll-parti tat-triq li tiehu traffiku sejjer lejn
ir-Rabat hija mifruda b’centre strip mill-parti li tiehu t-

traffiku lejn il-Belt Valletta. L-attur kien gieghed isuq fuq
in-naha tieghu tat-triq, sejjer lejn ir-Rabat, u I-konvenut
kien fuq in-naha I-ohra, sejjer fid-direzzjoni tal-Belt
Valletta. L-attri¢i kienet riekba fug quddiem hdejn I-attur,
zewgha, u fhogorha kellha lit-tifel Sorin-Valentin.

L-atturi ftit li xejn jafu kif sehh I-incident. L-attur jaf biss li
fhin minnhom bhal lehha ta’ berqa giet fuqu vettura, li
wara sar jaf li kienet misjuga mill-konvenut, u laqgtet il-
karrozza tieghu fug quddiem. L-attrici taf biss li hasset
daqgga u ntilfet minn sensiha.

[I-konvenut xehed illi kien niezel mir-Rabat meta fit-triq
sab quddiemu hofra kbira li ma rahiex ghax ma Kinitx
imdawla u, kif dahal fiha, tellfitu [-kontroll tal-vettura, li
gabzet is-centre strip, marret fuq il-karreggjata |-ohra u
baqgghet diehla Jol-vettura ta’ I-attur.

Bis-sahha tal-habta, saret hafna hsara lill-vetturi, |-atturi
korrew sew, u t-tifel tilef hajtu.

Ghalkemm il-konvenut xehed illi kien ghaddej b’velocita
moderata, il-qorti tagbel kemm ma’ Il-ewwel perit
guidizzjaru kif ukoll mal-peritti addizzjonali illi I-konvenut
kien ghaddej b'velo¢ita qawwijja hafna. ll-fatt illi |-
konvenut halla brake marks ta’ erbgha u ghoxrin metru
(24m), gabez is-centre strip, qala’ kantun, gaccat sigra,
gasam ghan-naha l|-ohra tat-triq u baga’ sejjer sa ma
waqaf b’habta gawwija mal-vettura ta’ l-attur juri illi I-
vettura tieghu kellha momentum qawwi, u dan il
momentum seta’ gie biss minn velocita gholja hafna.
ll-qorti ghalhekk minghajr esitazzjoni tagbel mal-periti
gudizzjarji illi jaghtu htija lill-konvenut. ll-velocita
ecCessiva tieghu kien il-fattur ewlieni li wassal ghall-
inCident.

Ghalkemm il-veloc¢ita tal-konvenut kien il-fattur ewlieni,
tifdal il-kwistjoni jekk kienx ukoll il-fattur wahdieni li wassal
ghall-in¢ident; irridu naraw jekk il-hofra fit-triq kinitx ukoll
fattur.

ll-periti sabu illi I-hofra ma kellha ebda sehem li wassal
ghall-incident, kemm ghax kienet boghod sew — erbgha u
sebghin metru (74m) — mill-bidu tal-brake marks tal-
konvenut, u kif ukoll ghax, wara l-in¢ident, avukat mahtura
biex tassisti waqt I|-inkjesta marret fuq il-post, il-vettura
taghha wkoll lagtet il-hofra, hasset skoss izda ma tilfitx il-
kontroll tal-vettura.

Mix-xhieda hareg illi I-hofra saret minhabba xi xoghlijiet
tal-gvern u wara |i tlestew ix-xoghlijiet regghet imtliet
b’mod xejn professjonali illi prattikament jiggarantixxi illi I-
livell tal-mili j¢edi u jhalli dizlivell mal-bgija tal-wic¢¢ tat-triq.
Ghalkemm [-atteggjament x'aktarx kazwali li bih |-
awtoritajiet pubblici jharsu lejn id-dmirijiet taghhom lejn ic-
c¢ittadin — f'dan il-kaz lejn min ihallas il-licenza tat-triq biex
ikun jista’ jsuq fuq it-torog maghmula u mizmuma mill-
awtoritajiet — huwa ta’ min jikkundannah, madankollu,
jekk in-nuqqgas ta’ min mela I-hofra ma kienx fattur fl-
inCident, ma tista’ tintefa’ ebda htija fughom.

L-ewwel perit gudizzjarju qal illi “bejn il-hofra u I-in¢ident
hemm distanza ta’ circa 120 metru li hi distanzi twila wisq
biex jaghti kredibilita tal-verzjoni tal-konvenut illi kienet il-
hofra |-kawza ta’ l-in¢ident”, u I-periti addizzjonali gablu
mieghu.

[l-gorti tosserva illi, jekk kienet il-hofra i fixklet Iill-
konvenut, id-distanza relevanti ma hix dik bejn il-hofra u |-
post fejn saret il-habta, izda |I-boghod bejn il-hofra u I-post
fejn il-konvenut tilef il-kontroll. Rajna illi bejn il-hofra u |-
bidu tal-brake marks tal-konvenut hemm erbgha u
sebghin metru (74m). Tassew illi din ukoll ma hijiex
distanza zghira, izda d-distanza hija haga relativa:
distanza li tidher twila jekk tkun gieghed issuq bilmod issir
haga ta’ ftit sekondi jekk tkun gieghda iggerri. B’velocita
ta’ sittin mil (60 m.f.s.), jew sitta u disghin kilometru (96
Km.f.s.), fis-siegha, tul ta’ erbgha u sebghin metru (74m)
taghmlu fi ftit angas minn tliet sekondi; b’velocita ta’
tmenin mil (80 m.f.s.), jew mija u tmienja u ghoxrin
kilometru (128 Km.f.s.) fis-siegha, l-istess tul taghmiu
fzewg sekondi. L-indikazzjonijiet kollha juru illi I-konvenut
kien gieghed igerri sew; meta tqis ukoll illi |-vettura tieghu
kienet ga dawret wi¢cha lejn il-lemin meta applika |-brake,
u tqis ukoll it-thinking distance, il-boghod bejn il-hofra u I-
bidu tal-brake marks ma jibgax jidher daqgshekk twil illi
jwasslek biex tghid illi -hofra ma kienx fattur fl-in¢ident.
[I-konvenut fil-fatt xehed illi kienet il-hofra Ii tillfitlu I-
kontroll. Issa huwa minnu illi I-konvenut kien gieghed isuq
bla ghaqal u bla razan, izda dan ma jfissirx illi kull ma
jghid ma ghandniex nemmnuh. Fil-fehma tal-qorti, i¢-
cirkostanzi tal-kaz juru illi X’aktarx illi [-hofra tassew kienet
fattur fl-incident.

Madankollu, il-velocita tal-konvenut, ghalkemm mhux il-
fattur wahdieni, tibqga’ I-fattur ewlieni li wassal ghall-
in¢ident. Li kien gieghed isuq b’aktar ghagal ma kienx
jitlef il-kontroll tal-vettura, jew, ghall-inqas, kien jerga’
jiksbu gabel ma jaghmel dik il-hsara kollha.

Ghal dawn ir-ragunijiet, il-gorti tagsam il-htija hekk:
disghin fil-mija (90%) fuq il-konvenut u ghaxra fil-mija
(10%) fuq I-imsejha fil-kawza.

Irridu issa nqisu |-e¢¢ezzjoni tal-Ministru ta’ I-Ambjent illi
tghid illi  “m’ghandux id-day-to-day running tad-
dipartiment”.

Din |-e¢¢ezzjoni kien ikollha meritu li kieku [|-ministru
ssejjah fil-kawza biex iwiegeb fismu proprju; |-imharrek
izda, kemm fil-kaz tal-ministru kif ukoll fil-kaz tad-
dipartiment, huwa l-istess: il-Gvern ta’ Malta. Ghalkemm
kien ikun bizzejjed li kieku kien imsejjah fil-kawza I-kap
tad-dipartiment biss, u ghalhekk il-ministru jista’ jinheles
mill-harsien tal-gudizzju, dan ma jaghmilx differenza fil-
persuni li huma patrti fil-kawza.

Nghaddu issa biex inqgisu |-e¢¢ezzjoni tal-konvenut Grech
illi tghid illi [-atturi ma jistghux imexxu b’din il-kawza biex
ifittxu ghad-danni minhabba I-mewt tat-tifel. Il-konvenut
ressaq din l-ectezzjoni ghax, ghalkemm I-atturi kienu
adottaw lil Sorin-Valentin tant il-ligi tar-Rumanija, kien
ghadu ma nghatax dikriet dwar I-adozzjoni f'Malta.

Dwar il-persuni li jistghu jfittxu ghad-danni fil-kaz ta” mewt,
il-ligi tghid hekk fl-art. 1046 tal-Kodici Civili:

1046. Jekk minhabba I-eghmil li jaghti lok ghad-danni xi
hadd imut, il-qorti tista’, flimkien mat-telf u spejjez attwali
ikkagunati, taghti lill-werrieta tal-mejjet id-danni, bhal fil-
kaz ta’ inkapacita totali ghal dejjem ... ... ...

Dan ifisser illi huma I-werrieta li jistghu jfittxu ghad-danni.
Jekk Sorin-Valentin ghandu jitgies bhala iben I|-atturi ghax
adottat minnhom, mela l-atturi huma werrieta tieghu ab
intestato;  jekk ma kienx adottat, mela ma hemmx
relazzjoni ta’ filjazzjoni u I-atturi ma humiex il-werrieta.
L-atturi kienu adottaw lit-tifel b’dikriet moghti mill-Qorti ta’
Bucharest fit-30 t'April 1991. Dwar adozzjonijiet
maghmula barra minn Malta, il-ligi fl-artt. 113 u 130 tal-
Kodici Civili tghid hekk:

113. (2) F’dan il-Kodici u fkull ligi ohra, kemm-il darba r-
rabta tal-kliem ma tfissirx xort’ohra -

@ .........

(b) “adozzjoni” tfisser adozzjoni maghmula skond dan il-
Kodi¢i u, suggetta ghal dawk il-kondizzjonijiet u
disposizzjonijiet |-ohra, u b’sehh minn dik id-data, jekk
ikun hemm, li tista’ tinsab fordni maghmul mill-Ministru
responsabbli ghall-gustizzja skond dan is-subartikolu,
tinkludi adozzjoni barranija; ... ... ...

e ........

(d) “adozzjoni barranija” tfisser adozzjoni ta’ dik ix-xorta
jew deskrizzjoni u maghmula skond il-ligi ta’ dak il-pajjiz
barra minn Malta, jew fMalta dwar tfal mhux soltu
residenti Malta jew favur konjugi jew persuna li soltu ma
jkunux residenti fMalta, jew skond id-disposizzjonijiet ta’

xi Trattat Internazzjonali i Malta tkun parti fih, kif il-
Ministru  responsabbli  ghall-gustizzja jista® b’ordni
jispecifika.

130. (1) Bla nsara ghas-subartikolu (2), meta adozzjoni
barranija ghandha titgies bhala adozzjoni skond id-
disposizzjonijiet ta’ I-artikolu 113, l-ordni (ikun Kkif ikun
imsemmi) ta’ [-awtorita barra minn Malta, li bih issir dik |-
adozzjoni, ghandu jsehh dagslikieku kien digriet ta’
adozzjoni maghmul mill-qorti fMalta; u d-disposizzjonijiet
u ta’ kull ligi ohra ghandhom japplikaw fdan is-sens
b’dawk |-adattamenti u tibdil li jkunu xierga fi¢-cirkostanzi.

(2) Is-subartikolu (1) japplika suggett ghal kull revizjoni,
revoka jew annullament minn qorti jew awtorita ohra
kompetenti ta’ [-ordni li bih tkun saret [-adozzjoni barranija
u ghal kull decizjoni jew ordni dwaru.

(3) Bla hsara ghad-disposizzjonijiet ta’ gabel ta’ dan I-
artikolu, relattivament ghal adozzjoni barranija I-qorti
jkollha -

(@) is-setgha li tiddecidi jekk dik I-adozzjoni barranija
ghandhiex tigi megjusa bhala adozzjoni skond I-artikolu
113;

(b) is-setgha li tordna li ssir ir-registrazzjoni xierqa jew li
jsir l-immarkar xieraq dwar [|-adozzjoni barranija, fir-
registru u fl-atti msemmija fdan it-Titolu u li ssir kull
korrezzjoni jew thassir taghhom;

(¢) is-setgha li tiddeciedi jekk revizjoni, revoka jew
annullament ta’ adozzjoni bhal dik ghandux ikollhom, jew
safejn ghandu jkollhom, sehh f'Malta;

(d) is-setgha li tordna li adozzjoni barranija tispic¢a mis-
sehh bhala adozzjoni, jew li tibga’ valida, fMalta ghar-
raguni li l-adozzjoni tkun kontra I-ordni pubbliku jew li I-
awtorita li tidher li tkun awtorizzat I-adozzjoni ma kenitx
kompetenti; u

(e) b’'mod generali dawk is-setghat kollha li ghandha
dwar adozzjoni skond dan il-Kodi¢i,

u tista’ tezercita dawk is-setghat fuqg rikors ghal hekk jew
fl-ezercizzju tas-setghat taghha skond dan I-artikolu.

[I-ligi ghalhekk taghmel distinzjoni bejn “adozzjoni” u
“adozzjoni barranija”, u “adozzjoni barranija’ titgies
“adozzjoni” fil-kaz illi jkun hemm ordni dwar hekk
maghmul mill-ministru; fdak il-kaz “adozzjoni barranija”
tkun tiswa daqgs adozzjoni maghmula fMalta dwar tfal
residenti fMalta u favur persuni residenti fMalta. Kif
sewwa galu |-periti gudizzjarji, fiz-zmien relevanti ghal din
il-kawza, ma kien hemm ebda ordni maghmul mill-
ministru.

Madankollu, in-nuggas ta’ ordni |li bis-sahha tieghu
“adozzjoni barranija” titgies “adozzjoni” taht I-art. 113 ma
jfissirx illi “adozzjoni barranija” ma ghandha jkollha ebda
sehh f'Malta ghax, ukoll dwar “adozzjoni barranija”, il-qorti
ghandha, tant l-art. 130(3(e)), “b’'mod generali dawk is-
setghat kollha li ghandha dwar adozzjoni”, fosthom is-
setgha li taghraf I-adozzjoni barranija ghall-ghanijiet tal-ligi
fMalta.

ll-qorti ghalhekk tagbel mal-periti qudizzjarji illi n-nuggas
ta’ dikriet ta’ adozzjoni moghti fMalta ma jzommbhiex milli
taghraf I-effetti ta’ adozzjoni barranija, u tagbel ukoll illi I-
adozzjoni maghmula fBucharest thares il-kondizzjonijiet
kollha Ii trid il-ligi ta’ Malta biex dik l-adozzjoni tkun
maghrufa hawnhekk ukoll.

Ghal din ir-raguni, ghal dak kollu li tghid u trid il-ligi fMalta,
Sorin-Valentin ghandu jitgies li huwa iben l-atturi u illi,
ghalhekk, I-atturi bhala werrieta tieghu ghandhom
legittimazzjoni attiva biex imexxu b’din il-kawza biex jitolbu
I-hlas tad-danni minhabba fil-mewt tieghu.

[I-qorti ghalhekk, wara li tichad |-e¢¢ezzjoni ta’ nuqqas ta’
legittimazzjoni attiva, u tghid illi I-konvenut ghandu disghin
fil-mija (90%) tal-ntija ghall-in¢ident u Il-imsejha fil-kawza
ghandhom ghaxra fil-mija (10%) tal-htija, u ghandhom
jaghmlu tajjeb ghad-danni skond is-sehem taghhom tal-

htija, tordna illi jitkompla s-smigh tal-kawza sabiex issir
trattazzjoni dwar il-likwidazzjoni tad-danni.
Dwar l-ispejjez ikun hemm decizjoni fis-sentenza finali.

< Sentenza In Parte >

